
Bilvāṣṭakam 
 

tridalaṁ triguṇākāraṁ   trinetraṁ ca triyāyudham | 

trijanmapāpasaṁhāram   ekabilvaṁ śivārpaṇam || 1 

 

triśākhaiḥ bilvapatraiśca   hyacchidraiḥ komalaiḥ śubhaiḥ | 

śivapūjāṁ kariṣyāmi    hyekabilvaṁ śivārpaṇam || 2 

 

akhaṇḍa bilvapatreṇa   pūjite nandikeśvare | 

śuddhyanti sarvapāpebhyo  hyekabilvaṁ śivārpaṇam || 3 

 

śāligrāma śilāmekāṁ   viprāṇāṁ jātu cārpayet | 

somayajña mahāpuṇyaṁ  ekabilvaṁ śivārpaṇam || 4 

 

dantikoṭi sahasrāṇi   vājapeya śatāni ca | 

koṭikanyā mahādānam   ekabilvaṁ śivārpaṇam || 5 

 

lakṣmyāstanuta utpannaṁ  mahādevasya ca priyam | 

bilvavṛkṣaṁ prayacchāmi  hyekabilvaṁ śivārpaṇam || 6 

 

darśanaṁ bilvavṛkṣasya   sparśanaṁ pāpanāśanam | 

aghorapāpasaṁhāram   ekabilvaṁ śivārpaṇam || 7 

 

kāśīkṣetranivāsaṁ ca   kālabhairavadarśanam | 

prayāghamādhavaṁ dṛṣṭvā  hyekabilvaṁ śivārpaṇam || 8 

 

mūlato brahmarūpāya   madhyato viṣṇurūpiṇe | 

agrataḥ śivarūpāya   hyekabilvaṁ śivārpaṇam || 9 

 

bilvāṣṭakamidaṁ puṇyaṁ  yaḥ paṭhecchivasannidhau | 

sarvapāpa vinirmuktaḥ   śivalokamavāpnuyāt || 10 


